
Tá an Margadh Aonair Digiteach ar cheann de mhórthosaíochtaí 

an Choimisiúin Eorpaigh. Má dhéantar infheistíocht láidir sa 

bhonneagar teileachumarsáide cuirfear deireadh le bacainní agus 

cuirfear le deiseanna ar líne. Is éard atá i nGeilleagar an Idirlín 

5 % de Olltáirgeacht Intíre an Aontais Eorpaigh agus tá thart ar 

4 % de shaoránaigh an Aontais Eorpaigh fostaithe ann, a bhfuil 

2.8 % acu sin fostaithe i dtionscal na Teicneolaíochta Faisnéise 

agus Cumarsáide (TFC). Má chuirtear Margadh Aonair Digiteach 

i gcrích d’fhéadfadh sé €415 billiún a chur le geilleagar na hEorpa 

gach bliain, poist a chruthú agus ár seirbhísí poiblí a athrú ó bhonn. 

Is uirlis den scoth é an Ciste Eorpach le haghaidh Infheistíochtaí 

Straitéiseacha (CEIS) le haghaidh infheistíocht i réimsí fadtéarmacha 

(ar nós na líonraí teileachumarsáide) nó a bhfuil riosca éigin ag baint 

leo (coitianta go maith i dteicneolaíochtaí úrscothacha atá ag teacht 

chun cinn). D’fhéadfadh infheistíochtaí i leathanbhanda agus 

bonneagar 5G, cibearshlándáil, digitiú ar an ngeilleagar traidisiúnta, 

micrileictreonaic, Ríomhaireacht Ardfheidhmíochta agus áiseanna 

néalríomhaireachta, d’fhéadfadh siad seo infheisteoirí a mhealladh, 

a bhfuil réimsí nuálacha ina bhféadfaidís luach a chruthú, á lorg acu.

Cén fáth a bhfuil sé tábhachtach

Is é an méid a léiríonn Silicon Valley agus na comhlachtaí 

“aonbheannaigh agus dragain” mar a thugtar orthu ná go bhfuil 

acmhainn fáis sa tionscal digiteach san Eoraip nár baineadh leas 

aisti go fóill. Lena chois sin, tá réimse iomlán de chomhlachtaí 

níos traidisiúnta chomh maith a d’fhéadfadh a bheith i bhfad 

Éireann níos iomaíche agus níos éifeachtúla ach a bpróisis táirgthe, 

bainistíochta agus tráchtála a dhigitiú. D’fhonn tairbhe a bhaint as 

an réabhlóid dhigiteach, tá bonneagair dhigiteacha úrscothacha de 

dhíth ar an Eoraip, ag tosú amach le líonraí fosaithe agus móibíleacha 

ardluais ar fud an Aontais Eorpaigh. 

Tá bainistiú na líonraí féin ag athrú go tapa, mar gheall ar Líonrú 

Bogearraí-shainithe agus Fíorúlú Feidhme Líonra a nascann 

lárionaid sonraí éifeachtúla le chéile agus a fhágann gur féidir 

seirbhísí a ríomhnéalú. Lena chois sin, tá réimse aipeanna ag teacht 

chun cinn ag eascairt as Idirlíon na Rudaí Nithiúla, a chuirfi dh go 

mór le líon na ngléasanna. Maidir le coincheap an Chairr Nasctha 

(Connected Car), Réaltacht Bhreisithe agus Fhíorúil chomh maith 

leis na halgartaim Dhomhainfhoghlama – a d’fhéadfadh leas a 

bhaint as an méid ollmhór Mórshonraí a bhailítear agus a stóráiltear 

i lárionaid sonraí – is cinnte go ndéanfar aipeanna praiticiúla díobh 

agus go gcuirfear luach airgid orthu ar mhaithe leo siúd is túisce a 

thagann isteach.  

Bunaíodh an Ciste Eorpach le haghaidh Infheistíochtaí Straitéiseacha  

le hinfheistíocht a spreagadh san Eoraip agus lena nuálaíocht a 

mhéadú. D’fhéadfadh an tionscal digiteach a bheith ag croílár an 

phróisis má bhaintear úsáid as an maoiniú agus an infheistíocht ar 

bhealach iomchuí. 

Deiseanna agus sochair 

Is féidir le páirtithe leasmhara digiteacha, ón earnáil phoiblí agus  

ón earnáil phríobháideach araon, tairbhe a bhaint as na deiseanna  

atá ar fáil faoin bPlean Infheistíochta trí mhaoiniú a fháil ón gCiste  

Eorpach le haghaidh Infheistíochtaí Straitéiseacha (CEIS), tionscadal  

a chlárú le go mbeidh teacht ag infheisteoirí féideartha ar fud an  

domhain air tríd an Tairseach Eorpach de Thionscadail Infheistíochta  

(TETI), agus trí leas a bhaint as seirbhísí comhairleoireachta an 

Mhoil Chomhairligh Eorpaigh maidir le hInfheistíocht. 

Conas maoiniú a fháil 

Beidh tionscadail Bhonneagair agus Nuálaíochta ag plé leis an 

bhFuinneog thiomnaithe atá in úsáid trí BEI. Beidh fiontair bheaga 

agus mheánmhéide ag plé leis an bhFuinneog do FBManna atá á 

feidhmiú trí an gCiste Eorpach Infheistíochta (CEI) 

Foinsí comhlántacha maoinithe

Mar chomhlánú ar an gCiste Eorpach le haghaidh Infheistíochtaí 

Straitéiseacha, tá bealaí maoinithe agus airgeadaithe eile ag 

an Aontas Eorpach le haghaidh infheistíochtaí digiteacha: Cistí 

Struchtúracha agus Infheistíochta Eorpacha (CSIE): breis agus  

€21 billiún ar thionscadail a bhaineann le TFC go dtí 2020;  

an tSaoráid um Chónascadh na hEorpa (CEF): thart ar €1 billiún 

faoi rannóg na Teileachumarsáide (Telecoms) le 85 % tiomnaithe  

do sheirbhísí digiteacha agus an 15 % eile do líonraí leathanbhanda; 

InnovFIN; agus Fís 2020 (H2020). Cuireann CEIS ionstraimí 

maoinithe riosca ar fáil. Is féidir CEIS agus CSIE a chur le chéile le 

tuilleadh infheistíochta a chur ar fáil. 

Sa Phlean Infheistíochta, tá sé leagtha síos mar sprioc ag an gCoimisiún  

go mbainfear ar a laghad dhá oiread úsáide san iomlán as ionstraimí  

airgeadais faoi CSIE. Tá an sprioc seo (thart ar €23 billiún) insroichte: 

bunaithe ar mheastacháin reatha, táthar ag súil leis go mbeidh 

€20 billiún sna leithdháiltí foriomlána beartaithe i mbeartas 

Comhtháthaithe d’ionstraimí airgeadais sna 24 Bhallstát do Chiste 

Forbraíochta Réigiúnaí na hEorpa CFRE amháin. 

Samplaí de thionscadail agus de 
ghníomhaíochtaí a fuair tacaíocht 

Tá thart ar 13 % de mhaoiniú iomlán CEIS a bronnadh go 

nuige seo tiomnaithe do thionscadail bonneagair dhigitigh. 

Formheasadh 3 thionscadal forbartha líonra le maoiniú  

CEIS a fháil:

 

-  Alsace Très Haut Debit – thart ar 380,000 rochtain 

snáithín optúil chomh fada leis an mbaile (FTTH)  

á dtógáil (an Fhrainc); 

-  Telecom Italia – 7 milliún rochtain á dtógáil ar chostas  

breis agus $1.8 billiún san iomlán (an Iodáil). 

Sa bhreis air sin, i réimse na nuálaíochta digití, bronnadh 

iasacht Taighde agus Forbairt (T&F) €100 milliún ó CEIS  

ar Ghrúpa Heidelberg le digitiú a dhéanamh ar a gcuid 

gníomhaíochtaí traidisiúnta sa Ghearmáin.

Tuilleadh eolais ar Gheilleagar & Sochaí Dhigiteach ar leibhéal an Aontais Eorpaigh:

https://ec.europa.eu/digital-single-market.

http://ec.europa.eu/priorities/jobs-growth-and-investment/investment-plan_en
https://ec.europa.eu/eipp/desktop/en/index.html
https://ec.europa.eu/eipp/desktop/en/index.html
http://www.eif.org/what_we_do/efsi/index.htm?lang=-en
http://www.eif.org/what_we_do/efsi/index.htm?lang=-en
http://www.eib.org/efsi/index.htm
http://www.eif.org/what_we_do/efsi/index.htm?lang=-en
http://s3platform.jrc.ec.europa.eu/ict-monitoring
http://s3platform.jrc.ec.europa.eu/ict-monitoring
https://ec.europa.eu/digital-single-market/en/connecting-europe-facility
http://www.eib.org/products/blending/innovfin/
https://ec.europa.eu/programmes/horizon2020/
https://ec.europa.eu/digital-single-market/



